
1. ზოგადი ინფორმაცია 

	სფეროს დასახელება 
	გემის პერსონალის წევრი

	სფეროს აღწერა
	გემის პერსონალის წევრები დასაქმებულია სხვადასხვა ტიპის გემებზე, მათ შორის ყველაზე გავრცელებული არის სამგზავრო გემები, სადაც გემის პერსონალის წევრები სხვადასხვა თანამდებობაზე მუშაობენ და მომსახურებას უწევენ გემის ეკიპაჟის წევრებს და  მგზავრებს. 


	
მიზანი
	საქართველოს მოქმედი კანონმდებლობისა და საერთაშორისო მოთხოვნების შესაბამისად უზრუნველყოფილ იქნეს საერთაშორისო საზღვაო ტრანსპორტის სფეროსთვის (სავაჭრო, სატვირთო, სამგზავრო) გემის პერსონალის გადამზადება და სერტიფიცირება.

	სფეროს მარეგულირებელი ძირითადი კანონმდებლობა
	· საქართველოს კანონი „ მეზღვაურთა შრომის შესახებ“
· საქართველოს კანონი „ მეზღვაურთა განათლებისა და სერტიფიცირების შესახებ“
· საერთაშორისო საზღვაო ორგანიზაციის 1978 წლის საერთაშორისო კონვენცია „მეზღვაურთა წვრთნის, სერტიფიცირებისა და  ვახტის გაწევის შესახებ“, ცვლილებებითა და დამატებებით (STCW)
· საქართველოს კანონი „პროფესიული განათლების შესახებ“
· საქართველოს ეკონომიკისა და მდგრადი განვითარების მინისტრის ბრძანება №1-1/592 „საჯარო სამართლის იურიდიული პირის – საზღვაო ტრანსპორტის სააგენტოს მიერ გაწეული მომსახურების სახეების, ვადების, საფასურის განაკვეთების, ასევე საფასურის გადახდისა და გადახდილი საფასურის დაბრუნების წესისა და პირობების დამტკიცების შესახებ“ 
· სააგენტოს დირექტორის 2021 წლის 3 თებერვლის №02 ბრძანება „მეზღვაურის საიდენტიფიკაციო ბარათისა და მეზღვაურის ნაოსნობის წიგნაკის ფორმის, მისი დამზადების, გაცემისა და გამოყენების წესის“ დამტკიცების შესახებ“.

	
გემის პერსონალის წევრის მოვალეობები და ამოცანები
	გემის პერსონალის წევრის მთავარი მოვალეობები განისაზღვრება გემის ტიპიდან გამომდინარე და ასევე თანამდებობიდან, მათი მთავარი მიზანი და ამოცანა არის უსაფრთხო სამუშაო ადგილის უზრუნველყოფა, ინდივიდუალური და კოლექტიური დაცვის საშუალებების გამოყენება, საკუთარ დაქვემდებარებაში არსებული ტექნიკური საშუალებების მართვა, სხვა ეკიპაჟის წევრების და მგზავრების უსაფრთხოება, ავარიულ სიტუაციაში კავშირის დამყარება, ნედლეულის/მასალის შეგროვება/შენახვა, ნარჩენების მართვა, პირადი ჰიგიენის ნორმების დაცვა, დასუფთავება/დეზინფექცია, ბორტზე პოზიტიური და დამხმარე სამუშაო გარემოს შექმნა და სხვა.



 


 






2. ძირითადი მოთხოვნები
2.1.  გადამზადების პროგრამებზე დაშვების წინაპირობა
· არანაკლებ 16 წლის;
· სამოქალაქო პასპორტი;
· მეზღვაურთა ჯანმრთელობის ცნობა;
· საბაზო ზოგადი განათლება; 
· შეფასების სისტემა „Marlins“ ტესტის სულ მცირე 60 %-იანი დადებითი შედეგი ან ინგლისური ენის A2 დონეზე ცოდნის დამადასტურებელი დოკუმენტი; ასეთი დოკუმენტის არარსებობის შემთხვევაში, გადამზადების პროგრამის განმახორციელებელ დაწესებულებაში გავლილი ინგლისური ენის ტესტის  სულ მცირე 60%-იანი დადებითი შედეგი.

2.2.  მსმენელთა რეგისტრაცია
გადამზადების პროგრამის განმახორციელებელი დაწესებულება წელიწადის ნებისმიერ დროს საჯაროდ აცხადებს მსურველთა მიღებას.
დაშვების წინაპირობების დაკმაყოფილებისა და შესაბამისი დოკუმენტაციის წარდგენის შედეგად პირი გადამზადების პროგრამაზე გაივლის რეგისტრაციას და მას მიენიჭება მსმენელის სტატუსი.
პროგრამაზე მსმენელთა რაოდენობა არ უნდა აღემატებოდეს ორმოცს (40).
2.3.  პროგრამის ხანგრძლივობა
გადამზადების პროგრამის ხანგრძლივობა უნდა მოიცავდეს არანაკლებ 85 საკონტაქტო საათს. პროგრამის დაგეგმვისას კვირეული დატვირთვა უნდა შეადგენდეს არაუმეტეს 40 საათს.
2.4.  პროგრამის განხორციელების პირობები
გადამზადების პროგრამა ხორციელდება აუდიტორიაში, ასევე განხორციელება შესაძლებელია დისტანციურად ელექტრონული პლათფორმის საშუალებით, რომელიც წინასწარ უნდა შეთანხმდეს სსიპ „საზღვაო ტრანსპორტის სააგენტოსთან“. 
2.5. სასწავლო რესურსი
სწავლა-სწავლების პროცესში გამოიყენება IMO-ს ძირითადი კონვენციები და კოდექსები SOLAS, MARPOL, STCW, MLC 2006. ინსტრუქტორი უფლებამოსილია გამოიყენოს დამატებით ნებისმიერი სხვა სასწავლო რესურსი, წყარო, საპრეზენტაციო საშუალებები, სალექციო კურსები, რომელთა შინაარსი დაკავშირებულია მისაღწევ სწავლის შედეგებთან.
2.6.  მინიმალური სტანდარტი სასწავლო გარემოსა და ინვენტარის შესახებ
სასწავლო გარემოს აღწერილობა – ბუნებრივი განათების მქონე აუდიტორია. ერთ მსმენელზე არანაკლებ 2 კვმ.
გარემოში განთავსებული ინვენტარის სახეობა და რაოდენობა
	№ 
	ინვენტარის დასახელება 
	რაოდენობა 
	საზომი ერთეული 
	მსმენელზე/ჯგუფზე 

	1 
	მსმენელის სამუშაო ადგილზე განთავსებული მაგიდა და სკამი 
	1 
	კომპლექტი 
	მსმენელზე 

	2 
	ინსტრუქტორის სამუშაო ადგილზე განთავსებული მაგიდა და სკამი 
	1 
	კომპლექტი 
	ჯგუფზე 

	3 
	ინსტრუქტორის  სამუშაო ადგილზე განთავსებული კომპიუტერი 
	1 
	კომპლექტი 
	ჯგუფზე 

	4 
	დაფა 
	1 
	ცალი 
	ჯგუფზე 

	5 
	პროექტორი 
	1 
	ცალი 
	ჯგუფზე 



2.7.  გადამზადების პროგრამის ტესტირება და შედეგები 

გემზე დასაქმების უფლების მოპოვებისთვის, გადამზადების პროგრამის გავლის შედეგად მსმენელმა უნდა გაიაროს სსიპ -  „საზღვაო ტრანსპორტის სააგენტოსა“ და განმახორციელებელი დაწესებულების მიერ ერთობლივად ჩატარებული ტესტირება. გამოცდა/ტესტირება ტარდება სააგენტოს მეზღვაურთა დოკუმენტმართვის ელექტრონულ მოდულში.  მსმენელი თეორიულ გამოცდაზე დასაშვებად ვალდებულია დაესწროს პროგრამის  70%-ს. 
გამოცდა წარმატებით ჩაბარებულად ჩაითვლება სსიპ „საზღვაო ტრანსპორტის სააგენტოს“ მიერ დადგენილი მინიმალური ზღვარის გადალახვის შემთხვევაში. ტესტირებაზე ჩაჭრის შემთხვევაში პირი სარგებლობს ტესტირებაზე არაუმეტეს ორჯერ დამატებით გასვლის უფლებამოსილებით. 
დაწესებულება ვალდებულია არანაკლებ წელიწადში ერთხელ განაახლოს პროგრამის საგამოცდო ბაზა და განახლებული საგამოცდო საკითხები  მიაწოდოს სსიპ „საზღვაო ტრანსპორტის სააგენტოს“.



2.8.  გადამზადების პროგრამის მსმენელთა რეესტრი 
გადამზადების პროგრამის განმახორციელებელი დაწესებულება ვალდებულია ელექტრონულად აწარმოოს სწავლის მსურველთა, პროგრამებზე რეგისტრირებულთა, პროგრამის გავლისა და ტესტირების შედეგების შესახებ რეესტრი, რომელსაც ინფორმაციის სახით წარუდგენს სსიპ – „საზღვაო ტრანსპორტის სააგენტოს“.

2.9.  დასაქმების შესაძლებლობები 
საოკეანო - სავაჭრო, თევზსაჭერ და სამგზავრო გემებზე დასაქმების პოზიციებია:
· რესტორნის დამხმარე მომსახურე პერსონალი (მიმტანი, დამლაგებელი; მენეჯერი, სუპერვაიზერი და ა.შ.);
· ბარის დამხმარე მომსახურე პერსონალი;
· კაზინოს მომსახურე პერსონალი;
· ტექნიკური პერსონალი;
·  ანიმატორი;
· ექიმი; 
·  უსაფრთხოების თანამშრომელი;
·  სხვა.

2.10. გადამზადების პროგრამის სტრუქტურა 
შერჩეული საზღვაო-საწვრთნელი დაწესებულების მიერ სსიპ  „საზღვაო ტრანსპორტის სააგენტოში“ განხორციელების უფლების ოპოვების მიზნით წარმოდგენილი გადამზადების პროგრამა დამტკიცებული უნდა იყოს ამავე დაწესებულების უფლებამოსილი პირის მიერ და სტრუქტურა უნდა მოიცავდეს შემდეგი სახის ინფორმაციას:
· პროგრამის  დასახელება და განხორციელების ადგილი;
· პროგრამის მიზანი;
· პროგრამაზე დაშვების წინაპირობა;
· პროგრამაზე რეგისტრაცია;
· ტესტირების ჩატარების წესი და პირობები;
· პროგრამის ხანგრძლივობა და განრიგი;
· სწავლება-სწავლისა და შეფასების მეთოდები;
· სასწავლო რესურსი;
· განმახორციელებელი პირების შესახებ ინფორმაცია კომპეტენციის შესაბამისად;
· სასწავლო გარემო;
· სწავლის შედეგები;
· პროგრამის გავლის შედეგები;
· დასაქმების შესაძლებლობები;
· დამატებით სხვა ინფორმაცია.
სწავლა-სწავლების ხარისხის უზრუნველყოფის მიზნით გადამზადების პროგრამის დაგეგმვა, განხორციელება, შეფასება და გაუმჯობესება უნდა ეფუძნებოდეს განმახორციელებელ საზღვაო-საწვრთნელ დაწესებულებაში არსებულ ხარისხის მექანიზმებს.






2.11. პროგრამის თემატიკა და პროგრამის განმახორციელებელი პირების - ისნტრუქტორთა კომპეტენცია
მოდული
	N
	თემები
	ცოდნისა და უნარების აღმწერი
	საათების განაწილება
	პროგრამის განმახორციელებელი პირების კომპეტენცია

	1
	IMO-ს ძირითადი კონვენციების ზოგადი გაცნობითი კურსი 
	1.1. SOLAS საერთაშორისო კონვენცია. ზოგადი განმარტებები და მათი გამოყენება. 
1.2. MLC საერთაშორისო კონვენცია. ზოგადი განმარტებები და მათი გამოყენება, მათ შორის სამუშაო და დასვენების საათები, ხელშეკრულების პირობები, ანაზღაურება, სამედიცინო მომსახურეობა, საჩივრების პროცედურა, რეპატრიაცია და სხვა მნიშვნელოვანი მოთხოვნები. 
1.3. ISPS საერთაშორისო კოდექსი. ზოგადი განმარტებები და მათი გამოყენება. 
1.4. ISM საერთაშორისო კოდექსი. ზოგადი განმარტება და მათი გამოყენება.
	10 სთ.
	უმაღლესი საინჟინრო/საზღვაოსნო მეცნიერებათა სფეროს ან მასთან გათანაბრებული განათლება ან 
უმაღლესი იურიდიული განათლება საზღვაო სფეროში ან/და იურიდიული განათლების მქონე პირი, რომლის კომპეტენცია დასტურდება საზღვაო სფეროში მუშაობის გამოცდილებით ან პუბლიკაციით;


	2
	გემის კონსტრუქციებისა და ძირითადი განყოფილებების გაცნობითი კურსი (ინგლისური ტერმინოლოგიის ჩათვლით) 
	2.1. ცნება გემის შესახებ. 
2.2. გემების კლასიფიკაცია.
2.3. გემის არქიტექტურის ტიპები და მასთან დაკავშირებული ტერმინები. 
2.4. გემის კორპუსის ძირითადი შემადგენელი ნაწილები, ზედნაშენები და ჯიხურები .
2.5. გემის ძირითადი განზომილებანი. 
2.6. გემის ძირითადი თვისებები. 
2.7. უსაფრთხოების ნიშნები.
	18 სთ.
	უმაღლესი საინჟინრო/საზღვაოსნო მეცნიერებათა სფეროს ან მასთან გათანაბრებული განათლება;

	3
	ავარიულ სიტუაციებში კავშირისათვის აუცილებელი ინგლისური ფრაზეოლოგია 
	3.1. ზღვაზე კომუნიკაციის IMO-ს სტანდარტული ფრაზები - ლექსიკონი. 
3.2. ზღვაზე კომუნიკაციის IMO-ს სტანდარტული ფრაზები - ნაწილი B -მგზავრთა უსაფრთხოება.
	22 სთ.
	უმაღლესი განათლება ინგლისური ენის ფილოლოგიაში ან ინგლისური ენის სწავლების უფლების დამადასტურებელი დოკუმენტი ან – უმაღლესი საინჟინრო/საზღვაოსნო მეცნიერებათა სფეროს ან მასთან გათანაბრებული განათლება და საზღვაო სფეროში მუშაობის გამოცდილება ან პუბლიკაცია;

	4
	გემით გარემოს დაბინძურების თავიდან აცილების გაცნობითი კურსი 
	4.1. MARPOL საერთაშორისო კონვენცია. ზოგადი განმარტებები და მათი გამოყენება. 
4.2. MARPOL Annex 5. გემებიდან ზღვის გარემოს ნარჩენებით დაბინძურების თავიდან აცილების წესები 
	15 სთ.
	უმაღლესი საინჟინრო/საზღვაოსნო მეცნიერებათა სფეროს ან მასთან გათანაბრებული განათლება ან 
უმაღლესი იურიდიული განათლება საზღვაო სფეროში ან/და იურიდიული განათლების მქონე პირი, რომლის კომპეტენცია დასტურდება საზღვაო სფეროში მუშაობის გამოცდილებით ან პუბლიკაციით;

	5
	საფრთხის ანალიზი და კრიტიკული საკონტროლო წერტილები 
HACCP 
	5.1. HACCP სისტემის ღონისძიებები გემზე.
5.2. HACCP გეგმის ძირითადი პრინციპები. 
5.3. ნედლეულის/მასალის შეგროვება/შენახვა. 
5.4. ნედლეულის/მასალის/ნარჩენების მართვა. 
5.5. პერსონალის ჰიგიენა და ჯანმრთელობის კონტროლი. 
5.6. პირადი ჰიგიენის ნორმები სამუშაო ადგილზე. 
5.7. ფიზიკური და ქიმიური დაბინძურების შედეგები. 
5.8. ალერგენები და მათი კონტროლი 
5.9. დასუფთავება/დეზინფექცია.
5.10. მავნებლების/აკრილამიდის კონტროლი. 
5.11. გამზომი ხელსაწყოების ვერიფიკაცია/დაკალიბრება. 
5.12. გემის პერსონალის პასუხისმგებლობები. 
	10 სთ.

	6
	მენტალურ ჯანმრთელობასთან დაკავშირებული საკითხების გაცნობა  Mental health awareness 
	6.1. მეზღვაურთა ფსიქიკური ჯანმრთელობისა და კეთილდღეობის მნიშვნელობის გაგება, ცუდი ფსიქიკური ჯანმრთელობისა და სტრესის პოტენციური გავლენა გემზე. 
6.2. ზოგადი მენტალური ჯანმრთელობის პრობლემებისა და გამოწვევების  იდენტიფიცირება, რომლებსაც ძირითადად აწყდებიან მეზღვაურები. მაგალითად, შფოთვა, დეპრესია, გადაღლილობა, მარტოობა და იზოლაცია.  
6.3. მენტალური დაავადების ნიშნებისა და სიმპტომების ამოცნობა საკუთარ თავსა და სხვებში; შესაბამისი მხარდაჭერისა და ზრუნვის გაწევის მექანიზმები. 
6.4. როგორ ვმართოთ სტრესი და გავზარდოთ გამძლეობა და კეთილდღეობა ზღვაზე მუშაობისას, სხვადასხვა სტრატეგიების გამოყენებით, როგორიცაა დასვენების ტექნიკა, გონებამახვილობა, პოზიტიური აზროვნება და თვითდახმარება.
6.5. ბორტზე პოზიტიური და დამხმარე სამუშაო გარემოს შექმნა, რომელიც ხელს შეუწყობს ფსიქიკური ჯანმრთელობის ცნობიერების ამაღლებას და შეამცირებს სტიგმასა და დისკრიმინაციას. 
6.6. საუკეთესო პრაქტიკის გაცნობა, რომელიც გამოიყენება ფსიქიკური ჯანმრთელობისა და კეთილდღეობისთვის საზღვაო სექტორში.
	8 სთ.
	

განათლება ფსიქოლოგის მიმართულებით   ან დარგის ექსპერტი, რომელსაც გააჩნია გამოცდილება აღნიშნულ დარგში

